
Жетістіктер желкенінде жас талап 
 

 Еліміздің құқық қорғау органдарында кəсіби маман даярлайтын оқу орны 
Елбасы тапсырмаларына сай жыл сайынғы əрбір Жолдауының құқық қорғау 
саласы бойынша негізгі ережелерін оқу процесінің басты ұстанымы еткен, Ішкі 
істер министрлігі Қостанай академиясы бүгінде еліміздегі жетекші жоғары оқу 
орындарының бірі болып отыр. 

 
Қазақстан Республикасы 
Ішкі істер министрлігі 
Қостанай академиясы кіші 
жəне орта басқарушы 
құрамды даярлайтын 
алғашқы Қостанай 
облысаралық мектебі КССР 
ІІМ 1971 жылғы 1 
қарашадағы бұйрығына 
сəйкес құрылған. Бүгінгі 
күні заман талабына сай 
жоғары ведомстволық оқу 
орыны – өізінің жыл 

санауының дəл осы тарихи күннен бастайды. Ол кезде милиция мектебі деп 
аталатын оқу орнының ең алғашқы басшысы, милиция подполковнигі Юрий 
Петрович Помещиков болды. Білім бері саясатының бағыты мен басымдылығын 
оқу тəртібіндегі оқыту тəжірибесі сияқты оқу орнының басты мақсат-мүддесін 
айқындап, жұмыстар жасай бастады. 
 Тəуелсіздік алған жылдардан бастап оқу орнының білім беру саласында 
жаңа нормативті-құқықтық база қалыптасты, республиканың Ішкі істер 
органдарының жаңа формасы, сондай-ақ кадр даярлаудың жаңа үлгісі 
қарастырылды. Жаңа белес – Тəуелсіздік. Осыдан бастап оқу орнының ғылыми 
əлеуеті өсіп, оқытушылар, білім беру құрамы қалыптасты, жаңа бөлімшелер 
ашылды, қызметкерлердің штаты кеңейтілді. 
 Егемендігімізді алған соң академия көптеген өзгерістерді бастан кешірді, 
оның басшылары да өз қызметтеріне байланысты ауысып отырды, олардың 
əрқайсысының келуімен академияда жаңашылдық, жаңа тəртіп орнап, өзгеріп 
отырды. Құқықтық база жаңартылды, құрылым оңтайландырылды, 
материалдық-техникалық базаны нығайту үшін біршама қаржы бөлінді. Осының 
бəрі құқық қорғау жүйесінің жаңа бейнесін қалыптастыру мақсатында заманауи 
негіз қалауға жағдай жасалды. Оқу орнының материалдық-техникалық базасы 
жақсарып, оқу процесі əбден жетілді, ғылыми процесс өсті. Осы жылдар ішінде 
оқу орнының оқу-əдістемелік жəне ғылыми-зерттеу қызметі тұрақталып, 



оқулықтар мен оқу-əдістемелік құралдар, арнайы құқықтық мəселелерге 
байланысты монографиялар жарияланды. 
 Бүгінде ҚР ІІМ Қостанай Академиясын заң ғылымдарының кандидаты, 
профессор, полиция полковнигі Мирлан Ахмедияұлы Қызылов басқарып отыр. 
Жоғары оқу орнының білікті басшылығы, профессорлық – оқытушылық 
құрамның жоғары кəсіби деңгейлігі, шығармашылық əлеуеттің жоғарылығы, 
белсенді азаматтық ұстаным, міне осының барлығы – Қостанай Академиясының 
жемісті дамуының кепілі. Осыған байланысты академия бастығы Мирлан 
Ахмедияұлы оқу орнының білімді, Қазақстан халқына адал қызмет ететін, ішкі 
істер органдарына барлық қырынан сай келетін, Қазақстанның нағыз 
азаматтарын даярлайтын, еліміздің ең үздік, ең үлгілі жоғары оқу орнын 
қалыптастыруды өзіне мақсат етіп қойған. 
 Осы жолғы Қостанай қаласына сапарымыздың басты мақсаты биылғы 
жылғы оқу жылына байланысты оқуға тапсырудың жалпы ережелеріне сəйкес 
талапкерлердің іріктеу сынақтарымен танысу еді. Біз өзімізді қызықтыратын 
сұрақтарға жауапты академия бастығы Мирлан Ахмедияұлына қойдық: - Бүгін, 
яғни 25 шілде күні Қазақстан Республикасы Ішкі істер министрлігі Қостанай 
академиясында биылғы яғни 2014-2015 оқу жылдарына арналған қабылдау 
комиссиясының жұмысы басталып отыр, - деген полковник мырза, 
талапкерлердің іріктеу мəселесіне ерекше мəн бере тоқталды. 
 -Қабылдау комиссиясының жұмысы Қазақстан Республикасы Ішкі істер 
министрлігінің білім беру ұйымдарына арналған қабылдау ережесіне сəйкес 
жəне Қазақстан Республикасы Үкіметі бекіткен ҚР ІІМ оқу орындарында жоғары 
білімді мамандарды даярлайтын мемлекеттік білім беру тапсырысы туралы 
қаулысына сəйкес академияға биылғы жоспар бойынша 250 тыңдаушыны 
қабылдау жүктеліп отыр. Білім беру саясаты негізгі үш яғни: құқық қорғау 
қызметі; педагогика жəне психология; əлеуметтік жұмыс мамандықтары 
бойынша кадрлар даярлауды жүзеге асырады. ҚР ІІМ жоғары оқу орындарының 
күндізгі оқыту нысаны бойынша жоғарыдағы ережеге сəйкес орта білімі бар, он 
алты жасқа толған, Ішкі істер органдары қызметкерлеріне қойылатын талаптарға 
жауап беретін, денсаулығы бойынша əскери қызметке жəне оқуға жарамды 
Қазақстан Республикасының азаматтары қабылданады. Талапкерлерді жан-
жақты тексерістен өткізетін қабылдау комиссиясының ең басты жұмысы 
еліміздің «Құқық қорғау қызметі туралы», «Білім туралы» Қазақстан 
Республикасының заңдарына, Қазақстан Республикасы Үкіметінің бекітілген 
Жоғары білім берудің кəсіптік оқу бағдарламаларын іске асыратын білім беру 
ұйымдарына оқуға қабылдаудың үлгі қағидаларына сəйкес өз жұмысын бастап 
отыр. Қабылдау комиссиясының құрамы Қазақстан Республикасы Ішкі істер 
министрлігінің бұйрығымен бекітіледі. Биыл қабылдау комиссиясының төрағасы 
ҚР Ішкі істер министрінің бұйрығымен академия бастығы болып, одан соң 
академия бастығының орынбасарлары, сондай-ақ жергілікті Ішкі істер жəне 
ҚАЖ департаменттерінің басшы құрамынан құралады. Қабылдау комиссиясы ең 
алдымен талапкерлердің жеке істерін қарауды жүзеге асырады. Оқуға келген 
талапкерлер қызметке жарамдылығын анықтау үшін міндетті түрде 
медициналық, дене жəне психофизиологиялық көрсеткіштері бойыншап іріктеу 



сынақтарынан өтеді. Олардың əрқайсысы бойынша комиссиялар құрылады. 
Оқуға үміткерлер алдымен штаттан тыс уақытша жұмыс істейтін əскери-
дəрігерлік комиссиядан медициналық куəландырылатын міндетті арнайы 
тексеруден өтеді. Комиссия қорытындысы бойынша денсаулығы ішкі істер 
органдарында қызмет етуге жарамды деп танылған үміткерлер келесі сынаққа 
жіберіледі, яғни дене бітімі бойынша тексеріледі. Сондай-ақ, оқуға қабылдау 
мəселелері жөніндегі шағымдар мен өтініштер қарайтын апелляциялық комиссия 
жəне оқу істерін іріктеу жəне өңдеу бойынша іс-шараларды жүзеге асыру үшін 
итехникалық топ құрылады. Бұдан соң қабылдау комиссиясының мандаттық 
отырысы өтеді. Осы отырыста талапкерлердің барлық сынақтарының нəтижесі 
яғни, медициналық, дене жəне психофизиологиялық көрсеткіштері бойынша 
іріктеу қорытындылары жəне бірыңғай ұлттық тестілеуді немесе кешенді 
тестілеу қорытындылары бойынша сертификат балдарына сəйкес талапкерлерді 
тыңдаушылар қатарына қабылдау туралы шешім қабылданады. 
 Қабыладу конкурсын өткізу кезінде: «Алтын белгі» белгісімен 
марапатталған; дербес білім беру ұйымдарының білім туралы құжаттары бар; 
халықаралық олимпиадалар мен ғылыми жапрыстардың республикалық жəне 
халықаралық спорттық жарыстардың соңғы үш жылдағы жеңімпаздарының 
конкурстан өтуге басым құқығы бар. Жəне сондай-ақ қызметтік міндетін 
орындау кезінде қаза болған немесе мүгедектік алған құқық қорғау органдары 
қызметкерлерінің балалары ІІМ жоғары оқу орындарына конкурстан тыс 
қабылданады. Жетім балалар мен ата-анасының қамқорлығынсыз қалған балалар 
басым құқыққа ие болып табылады. 
 Бүгінде Қазақстан Республикасы жəне Ресей федерациясы үкіметаралық 
келісімі бойынша Қостанай академиясының Ресей оқу орындарына оның ішінде 
Омбы академиясына 2 орын, Волгоград академиясына 2 орын жəне Санкт-
Петербуг академиясына 5 орын беріліп отыр. Осыған байланысты, Академияның 
басты міндеттерінің бірі – дүниежүзілік білім жүйесіне ену жəне онда бейімделу. 
Дүниежүзілік құқық қорғау саласы бойынша шет елдермен тəжірибе алмасу, 
олардың жеткен жетістіктеріне жету. 
 Елбасы Нұрсұлтан Назарбаев мемлекет пен қоғам алдына қойған дамудың 
ең батыл мақсаттарына орай академия да өз тарапынан еліміздің өркендеуіне, ел 
тыныштығының сақталуы жолында еңбек ететін қоғамымыздың  сақшы 
қырандарын даярлауда өз үлесін қосып отырған жоғары оқу орыны, деген білікті 
басшының айтқандарын көзімізбен көріп, болашақтың тұтқасы болатын 
мамандарды тəрбиелеп, оқытып шығару аса маңызды мəселе болса, ал оны 
аталмыш оқу орнының базасы мен ұстаздар біліктілігі адал атқарып, сеніммен 
шығатынына көз жеткізіп қайттық. 
 Мемлекетіміздің жетістіктері – бұл əрбір азаматтың жетістігі. Ол 
жетістіктер біздің келешегіміздің берік негізі. Ендеше, іске сəт. 
 
 

А.ЖЫЛКЫШЫНОВА, 
Қостанай қаласы  

 


